
UOʻK 634.11. 

INTENSIV OLMA NAVLARI MAHSULDORLIGINING NAV-PAYVANDTAG 

KOMBINATSIYASI HAMDA KOʻCHAT QALINLIGIGA BOGʻLIQLIGI 

R.Yunusov, prof., Buxoro davlat universiteti, Buxoro 

F.A.Ganiyeva, katta oʻqituvchi, Buxoro davlat universiteti, Buxoro 

I.Sh.Toʻraqulova, talaba, Buxoro davlat universiteti, Buxoro 

 

Annotatsiya. Mazkur maqolada serunum intensiv olmazorda mavjud daraxtlarning oʻsish va 

hosildorlik miqdorini sust oʻsuvchi M-9 payvandtaglarga ulangan Goldspur va Gala olma navlarini 

oʻsishini va rivojlanishini turli xil koʻchat qalinligida yaʼni, 4.0x1.0m dan 4.0x2.2m gacha qalinlikda 

ilmiy asosda oʻrganilgan. Yuqori va sifatli olma hosildorligi oʻrganilgan navlarda 4.0x2.0m qilib 

bogʻga joylashganda qoʻlga olingan hosildorlik bir gektardan 170-195 s sifatli hosil va sof foyda 

2.5-2.7mln soʻm/ga ni tashkil qildi. 

Kalit soʻzlar: Intensiv olma navlari, sust oʻsuvchi payvandtag (M-9), oʻsish va rivojlanish, 

hosildorlik, iqtisodiy samaradorlik koʻrsatkichlari. 

Аннотация. В данном статье привоится данные, о том что в интенсивных садах 

яблони у сортов Голдспур и Гала установлено, что при увеличении количество деревьев от 

1136 до 2500штук на слаборослом подвое М-9 получено высококачественный урожай яблони 

в пределах 170-195 ц/га получено прибыль в пределах 2.5-2.7млн сум с гектара. 

Ключевые слова: интенсивные сорта яблони, слаборослый подвой М-9, рост и развитие, 

урожайность, показатели экономической эффективности. 

 Abstract. This article provides data that in intensive apple orchards of the Goldspur and Gala 

varieties, it was established that by increasing the number of trees from 1136 to 2500 on the low-

growing M-9 rootstock, a high-quality apple yield was obtained in the range of 170-195 c/ha and a 

profit was made in within 2,5-2,7 mln sums per hectare. 

Key words: intensive varieties of apple trees, low-growing rootstock M-9, growth and 

development, productivity, economic efficiency indicators. 

 

Dunyo va Oʻzbekistonda olib borilgan ilmiy tadqiqot natijalari asosida intensiv olma 

daraxtlarini nav-payvandtaglar kombinatsiyalari, koʻchat qalinligi, tuproq va iqlim sharoitlariga 

munosabatlari, sovuqqa chidamliligi, olmani pakana daraxtlarining muttasil moʻl va sifatli hosil 

beradigan navlarni tanlash, ularni zamonaviy resurs tejamkor texnologiya bilan parvarishlash asosida, 

ayni paytda intensiv pakana olma daraxtlaridan moʻl va sifatli hosil olish agrotexnika omillari 

yaratilgan. Pakana serunum intensiv olma daraxtlari uchun mos keladigan nav-payvandtaglar 

kombinatsiyalari va koʻchat qalinligi har tomonlama oʻrganilib, resurs-tejamkor zamonaviy olma 

daraxtlaridan moʻl hosil olish texnologiyasi ishlab chiqarishga joriy qilish uchun ilmiy tavsiyalar 

berildi. Pakana intensiv olma daraxtlari uchun intensiv, sifatli, muttasil moʻl hosil beradigan nav, klon 

payvandtaglar tanlab olingan, intensiv olma bogʻlari uchun nav-payvandtaglar kombinatsiyalari, 

koʻchat qalinligi, kesish va shakl berish, parvarishlash texnologiyasi kabi tadbirlar boʻyicha ilmiy 

asoslangan tavsiyalar tayyorlab ishlab chiqarish sharoitida joriy etilmoqda[1,2,3,4]. 

Buxoro tuman MCHJ “Siyovush Agro” bogʻdorchilik fermer xoʻjaligida oxirgi yillarda pakana 

intensiv olma bogʻlari uchun intensiv nav-payvandtaglar kombinatsiyasi tanlab olingan va shu bilan 

birgalikda yuqori samara beradigan parvarish omillari oʻrganildi. Buxoro viloyati tuproq-iqlim 

sharoitida intensiv serunum, muttasil moʻl va sifatli hosil olish uchun olma bogʻlarini barpo qilish, 

nav-payvandtag kombinatsiyalar, koʻchat qalinligi va yuqori agrotexnik omillarni ishlab chiqarish 

davr talabi hisoblanadi. 

Tadqiqot oʻtkazilgan joy va qoʻllanilgan uslublar. Tadqiqot 2021-2023 yillar davomida 

Buxoro viloyati, Buxoro tumani MCHJ “Siyovush Agro”bogdorchilik bilan shug’ulanadigan   fermer 

xoʻjaligini intensiv olma bogʻlarida 2021-2023 yillar davomida oʻtkazildi. 

Tadqiqotning maqsadi. Buxoro viloyati sharoitida intensiv tipdagi olma bogʻlarini yaratish 

uchun sekin oʻsuvchi M-9 payvandtagidan foydalanish va parvarishlash texnologiyasining muhim 

elementlaridan biri boʻlgan koʻchat qalinligini oʻrganishdan iborat. 

Tadqiqot vazifalari: olmani Goldspur va Gala navlarini yer ustki va ildiz tizimini 

rivojlanishining payvandtag va koʻchat qalinligi, shox-shabba shakliga korrelyatsion bogʻliqligini 

aniqlashdan iboratdir. 

Olmani Goldspur va Gala navlarini sekin oʻsuvchi payvandtagida 4.0x1.8 va 4.0x2.0m 

qalinligida yetishtirish umumqabul qilingan texnologiyaga nisbatan 5.1-6.2t/ga koʻproq hosil olish 

va ishlab chiqarish rentabelligini 125-151% gacha yetkazish imkonini bergan. 

Tadqiqot natijalari. Olib borilgan ilmiy tadqiqot natijalari asosida intensiv olma daraxtlarini 

nav-payvandtaglar kombinatsiyalari, koʻchat qalinligi, tuproq va iqlim sharoitlariga munosabatlari, 

sovuqqa chidamliligi, olmani pakana daraxtlarining muttasil moʻl va sifatli hosil beradigan navlarni 

tanlash, ularni zamonaviy resurs tejamkor texnologiya bilan parvarishlash asosida, ayni paytda 

intensiv pakana olma daraxtlaridan moʻl va sifatli hosil olish agrotexnika omillari yaratilgan. Pakana 

serunum intensiv olma daraxtlari uchun mos keladigan nav-payvandtaglar kombinatsiyalari va 

koʻchat qalinligi har tomonlama oʻrganilib, resurs-tejamkor zamonaviy olma daraxtlaridan moʻl hosil 

olish texnologiyasi ishlab chiqarishga joriy qilish uchun ilmiy tavsiyalar berildi.  

Buxoro viloyati tuproq-iqlim sharoitida oxirgi yillarda pakana intensiv olma bogʻlari uchun 

serunum nav-payvandtaglar kombinatsiyasi tanlab olingan va shu bilan birgalikda yuqori samara 

beradigan parvarish omillari oʻrganilgan. Buxoro viloyati tuproq-iqlim sharoitida intensiv, serunum, 

muttasil moʻl va sifatli hosil olish uchun olma bogʻlarini barpo qilish, nav-payvandtag 

kombinatsiyalar, koʻchat qalinligi va yuqori agrotexnik omillarni ishlab chiqarish davr talabi va 

dolzarb mavzudir  [5,6.7,8,9]. 

Olib borilgan tadqiqotlarda olmaning Goldspur va Gala navlarida (payvandtag M-9, sekin 

oʻsuvchi) barg sathi daraxt tanasi balandligi boʻyicha kamayadi. Daraxt tanasi va shox-shabbasini 

pastki qismida 42-45% barg joylashadi. Oʻrta qismida esa 38-39% va tepa qismida 18-20% 

joylashadi. 

Sof fotosintez mahsuldorligini eng baland koʻrsatkichlari 4.0x1.0m boʻlganda sof fotosintez 

mahsuldorligi 4.82-5.58g/sm2, 4.0x1.8m boʻlganda  4.94-5.61g/m2 va 4.0x2.0m boʻlganda – 5.02-

5.77g/m2 boʻldi. 

Shuningdek, pakana intensiv olma bogʻlarining qalin joylashganligi mevali daraxtlarning pastki 

qismidagi ochiq joylar daraxt tanasida boʻlishi, qoʻshimcha kesish jarayonlarni oʻtkazishga majbur 

qiladi. Eng qalin ekilgan variantlarda (2500dona) xarajatlarni koʻpayishiga olib keladi. Hosildorlikni 

oshishi natijasida xarajatlar ham koʻpayadi, lekin pirovard natijada rentabellikning oshishiga 

keltiradi. 

Intensiv olma bogʻlarida qilingan asosiy xarajatlar 2-3 yil hosil berishi bilan toʻliq qoplanadi 

va bogʻdan foyda olish imkoniyati paydo boʻladi, xuddi shunday maʼlumotlar (V.I.Babuk, 

R.Yunusov, 1995) oʻtkazilgan tajribalarda ham oʻz tasdigʻini topgan. Oʻtkazgan tajribalarimizda 

pakana intensiv olma bogʻlarida asosiy mablagʻni foyda keltirishi yillar boʻyicha oʻzgarib turadi. Eng 

koʻp mahsuldorlikka ega boʻlgan variantlarda 4.0x1.8m va 4.0x2.0m koʻchat qalinligi variantlarda 

eng qisqa muddat edi va eng koʻp yil talab qilingan variantlar 4.0x1.0m; 4.0x1.2m; 4.0x1.4 va 

4.0x1.6m boʻldi. Intensiv olma bogʻida Goldspur va Gala navlarida hosilga kirishi muddati tez 

boʻlganligi sababli asosiy qilingan xarajatlarni qaytarishi ham tezroq boʻladi. SHuningdek, pakana 

olma bogʻlarida asosiy sarflangan mablagʻlarni hosildorlikni koʻpayishi bilan qaytarish 3-4 yil toʻliq 

koʻzga koʻrinadi. 

Asosiy va oxirgi baholashni oʻtkazilgan tajribalar asosida shuni qayd etish lozimki, iqtisodiy 

samaradorlik koʻrsatkichlarini aniqlaganda qayd etish mumkin boʻladi. Intensiv olma bogʻlarida 

meva yetishtirishning asosiy koʻrsatkichlari quyidagilarda oʻz aksini topgan: 1 gektardagi toʻliq 

mahsulotlarning narxi, bir sentner mevaning oʻrtacha tan narxi, 1 gektardan olingan sof foyda va 

rentabellik darajasi hisoblanadi. Olma daraxtlarining hosilga kirishi bilan ularni yetishtirish uchun 

koʻp miqdorda ishlab chiqarish uchun xarajat talab etiladi, bu koʻrsatkichlar Buxoro tumani MCHJ 

“Siyovush Agro” bogʻdorchilik fermer xoʻjaligida bir gektaridan muttasil moʻl va sifatli hosil olish 

uchun meva ishlab chiqarish jarayonida sarf qilingan xarajatlar mablagʻni 1 470 mln soʻmdan  1500 

mln soʻmni  Goldspur navida va Gala navida 1414,0- mln soʻmdan 1500,0 mln soʻmni tashkil qildi 

va bu koʻrsatkichlari quyidagi jadvalda keltirilgan. Ishlab chiqarilgan meva miqdori qilingan 

xarajatlarni toʻliq yopib, sof foyda olishga asos soladi. Koʻchat qalinligi oshishi bilan xarajatlarni 

ham oshishiga olib kelgan (1-jadval). 
1-jadval 

Olma navlarini yetishtirishning iqtisodiy samaradorligini koʻchat qalinligiga bogʻliqligi (2021-2023y) 

Koʻchat 

oʻtkazish 

tartibi, m 

Meva hosilining 

umumiy narxi, 

soʻm 

Meva ishlab 

chiqarish 

xarajatlari, soʻm 

Tan narxi, 

soʻm 

Sof foyda, soʻm Rentabellik 

darajasi, % 1 gektardan 

Goldspur 

4.0x1.0 

4.0x1.2 

4.0x1.4 

4.0x1.6 

4.0x1.8 

4.0x2.0 

4.0x2.2 

4478.0 

4560.0 

4510.5 

4600.0 

4620.4 

4700.0 

4680.0 

1470.0 

1472.0 

1474.5 

1476.0 

1480.5 

1486.0 

1500.0 

147 

148 

50.6 

152 

15.9 

16.2 

15.9 

3000.8 

3088.0 

3036.0 

3124.0 

3139.9 

3180.0 

3150.0 

204.6 

217.1 

206.0 

211.6 

212.1 

214.0 

210.0 

Gala 

4.0x1.0 

4.0x1.2 

4.0x1.4 

4.0x1.6 

4.0x1.8 

4.0x2.0 

4.0x2.2 

4276.0 

4360.0 

4310.5 

4500.0 

4520.4 

4660.0 

4600.0 

1414.0 

1420.0 

1437.7 

1454.0 

1460.0 

1500.0 

1480.0 

14.9 

15.3 

15.4 

15.9 

16.0 

16.2 

16.4 

2990.0 

3010.0 

3013.5 

3120.4 

3130.0 

3285.0 

3128.0 

211.4 

212.0 

209.6 

214.6 

214.4 

219.2 

211.3 

Yuqorida keltirilgan jadvaldagi maʼlumotlar shundan dalolat beradiki, oʻtkazilgan tajribada 

intensiv olma bogʻida koʻchat qalinligini bir gektarga oshirganda qilingan umumiy xarajatlar 

mablagʻi ham toʻgʻridan toʻgʻri oshadi. Maʼlum darajaga qadar hosildorlikni oshirilishi ham qayd 

etilgan. Bir gektardagi intensiv olma bogʻida koʻchat miqdorini 1136donadan 2500 donagacha 

oshishi natijasida olingan hosildorlikni koʻpayishi ham qayd etilgan. Natijada 1ts olma yetishtirish 

uchun qilingan xarajatlar miqdori ham keskin kamayadi, va olingan sof foyda miqdori oshib, 

rentabellik darajasini koʻpayishiga sabab boʻladi.  

Shuningdek, intensiv olma bogʻlarining qalin joylashganligi mevali daraxtlarning pastki 

qismidagi ochiq joylar daraxt tanasida boʻlishi, qoʻshimcha kesish jarayonlarini oʻtkazishga majbur 

qiladi. Eng qalin ekilgan variantlarda (2500 dona) xarajatlarni koʻpayishi mahsuldorligi kamayadi. 

Yuqorida keltirilgan maʼlumotlar asosida hosildorlikni oshishi natijasida xarajatlar ham koʻpayadi, 

lekin pirovard natijada rentabellikning oshishiga keltiradi. 

Xulosa. Buxoro tuman hududida joylashgan MCHJ “Siyovush Agro” bogʻdorchilik fermer 

xoʻjaligida bir gektardagi pakana olma bogʻida koʻchat miqdorini 1136 donadan 2500 donagacha 

oshishi natijasida olingan hosildorlikni koʻpayishi ham qayd etildi. Pirovard natijada 1ts olma 

yetishtirish uchun qilingan xarajatlar miqdori oshib, rentabellik darajasini koʻpayishiga sabab boʻldi. 

Bir gektar pakana olma bogʻlarida koʻchat oʻtkazish maydonini kamayishi ayrim qoʻshimcha 

agrotexnik tadbirlar, jumladan, daraxtlarga shakl berish va kesish hamda qoʻshimcha olingan 

hosildorlik bilan bogʻliq boʻladi. 

